
ბატონო ზაალ,

ფსიქიკური ჯანმრთელობის განვითარება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ერთ-ერთ ძირითად პრიორიტეტს წარმოადგენს. 2014-2020 წლების ფსიქიკური ჯანმრთელობის განვითარების სამოქმედო გეგმის მთავარი მიმართულებაა სერვისების დეინსტიტუციონალიზაცია, ხანგრძლივი მოვლის და თემზე დაფუძებული სერვისების განვითარება. 
დეინსტიტუციონალიზაციის მიმართულებით უკვე გადაიდგა მთელი რიგი ნაბიჯები: 2018 წლიდან შესაძლებელი გახადა, ფსიქიკური ჯანმრთელობის პროგრამის მოცულობისა და ბიუჯეტის გადანაწილება ფსიქიკური ჯანდაცვის სისტემის განვითარების პოლიტიკის მთავარი დოკუმენტების პრინციპებზე დაყრდობით.  
გაიზარდა სათემო სერვისების დაფინანსება და შესაძლებელი გახდა ქვეყნის მასშტაბით 31 მობილური გუნდის ამოქმედება. გაიზარდა თითოეული მობილური გუნდისთვის განკუთვნილი ბიუჯეტიც, რაც ნიშნავს, რომ თბილისსა და საქართველოს რეგიონებში მომსახურებას გაცილებით მეტი ბენეფიციარი მიიღებს. 
ასევე აღსანიშნავია, რომ ფსიქიატრიული პროფილის სტაციონარებში განთავსებული ბენეფიციარების მნიშვნელოვანი ნაწილი უფრო მეტად ხანგრძლივი მოვლის და საცხოვრისის ტიპის სერვისების მიწოდებას საჭიროებს. ამიტომ, სამინისტრომ დაიწყო ინტენსიური მუშაობა აღნიშნული მიმართულებით, რისთვისაც მომავალ წელს ქ. რუსთავში და შემდეგ წლებში სხვა რეგიონებშიც აშენდება საცხოვრისის ტიპის და/ან მცირე ზომის საოჯახო ტიპის დაწესებულებები. გრძელვადიანი და მცირე საოჯახო ტიპის ინსტიტუციების განვითარება ხელს შეწყობს ფსიქიკური ჯანმრთელობის პრობლემების მქონე პირთა როგორც სამედიცინო, ისე არასამედიცინო საჭიროების დაკმაყოფილებას, თემში მათ უკეთ ინტეგრაციას და საკარი შესაძლებლობების უკეთ რეალიზებას. 
აჭარის ავტონომიური რესპუბლიკის მასშტაბით ხანგრძლივი მოვლის სერვისების გეოგრაფიული ხელმისაწვდომობის გაფართოების მიზნით, გთხოვთ თქვენს მხარდაჭერას და თანადგომას.

პატივისცემით, 

